დანართი N1
„საყოველთაო ჯანმრთელობის დაცვის სახელმწიფო პროგრამის“ ფარგლებში სამეანო-
ნეონატალური სერვისის მიმწოდებელი სამედიცინო დაწესებულებების დამოუკიდებელი სამოქმედო რეგლამენტი

განმახორციელებელთან მშობიარობისა და საკეისრო კვეთის მომსახურების გაწევის ხელშეკრულებით (შემდგომში-ხელშეკრულება) ნაკისრი ვალდებულებების შესრულების პარალელურად, საქართველოს კანონმდებლობით განსაზღვრული პირობებითა და პასუხისმგებლობის ქვეშ, მიმწოდებელმა დამოუკიდებლად უნდა უზრუნველყოს საქართველოს კანონმდებლობის   მოთხოვნებისა და ქვემოთ მოყვანილი სხვა პირობების შესრულება:

1. “სამედიცინო სტატისტიკური ინფორმაციის წარმოების და მიწოდების წესების შესახებ” საქართველოს შრომის ჯანმრთელობის დაცვის მინისტრის 2016 წლის 18 იანვრის N01-2/ნ ბრძანებით განსაზღვრული პირობებით და  ვადებში,  ხელშეკრულების N2  დანართის შესაბამისად,  პერინატალური მომსახურების ხარისხის  ინდიკატორების შესახებ  ინფორმაციის,  ჯანმრთელობის დაცვის  პროგრამების ადმინისტრირებისა და  ფინანსური მართვის მოდულში,  ორსულთა და  ახალშობილთა ჯანმრთელობის მეთვალყურეობის რეგისტრში, ამბულატორიული სერვისის მიმწოდებელ დაწესებულებაში რეგისტრირებული დაავადებების აღრიცხვის ელექტრონულ მოდულში, სტაციონარიდან გასული ავადმყოფის აღრიცხვის ელექტრონულ მოდულში ასახვა და ამ მიზნით, საკუთარი მონაცემთა ბაზების მითითებული ბაზების პლატფორმებთან თავსებადობა;

2. „მეორე ჯგუფს მიკუთვნებული ფარმაცევტული პროდუქტის (სამკურნალო საშუალების) ფორმა
№3 ელექტრონული რეცეპტის ბრუნვის წესის დამტკიცების თაობაზე“ საქართველოს შრომის ჯანმრთელობის დაცვის მინისტრის 2016 წლის 26 ივლისის N01-29/ნ ბრძანებით განსაზღვრული პირობებით, ხელშეკრულების ხელმოწერიდან გონივრულ ვადაში დაწესებულების მიერ წარმოებული ყველა სერვისისათვის,    მეორე ჯგუფს მიკუთვნებული ფარმაცევტული პროდუქტის (სამკურნალო საშუალების) ფორმა №3 რეცეპტის (შემდგომში – ფორმა №3)  ელექტრონულად (ელექტრონული რეცეპტი) წარმოება;

3.   „ბავშვთა ბუნებრივი კვების დაცვისა და ხელშეწყობის, ხელოვნური საკვების მოხმარების შესახებ“ საქართველოს კანონით გათვალისწინებული პირობების დაცვა, ბავშვთა ბუნებრივი კვების პრაქტიკის ხელშეწყობის მიზნით;

4. „სტაციონარულ სამედიცინო დაწესებულებაში სამედიცინო მომსახურების ხარისხის გაუმჯობესების და პაციენტთა უსაფრთხოების უზრუნველყოფის შეფასების შიდა სისტემის ფუნქციონირების შესახებ          „       საქართველოს   შრომის,   ჯანმრთელობისა   და   სოციალური   დაცვის მინისტრის   2012  წლის 12  სექტემბრის N01-63/ნ და  „პერინატალური სამსახურების რეგიონალიზაციის დონეებისა და პაციენტის რეფერალის კრიტერიუმების დამტკიცების შესახებ“ საქართველოს შრომის, ჯანმრთელობისა და სოციალური დაცვის მინისტრის 2015 წლის 15 იანვრის N01-2/ნ ბრძანებების შესაბამისად, სამედიცინო მომსახურების ხარისხის გაუმჯობესებისა და პაციენტთა უსაფრთხოების უზრუნველყოფის შეფასების შიდა სისტემის ფუნქციონირება;

5.      მომსახურების ხასიათის და მიზნის, მისი მოსალოდნელი შედეგების, რისკების, გვერდითი ეფექტების    და შემდგომი ქმედებების თაობაზე,    კანონმდებლობის შესაბამისად, (ზეპირად და/ან წერილობით) პაციენტისათვის ინფორმაციის მიწოდება;

6. კანონმდებლობით გათვალისწინებულ შემთხვევებში, პაციენტის/წარმომადგენლის წერილობითი ინფორმირებული თანხმობის მიღება;

7. ჩატარებული მომსახურების შედეგების შეფასების მიზნით,  პროცესის შეფასება შიდა ან/და გარე ექსპერტების მეშვეობით     (განსაკუთებით კლინიკური აუდიტი და ინდიკატორების მიხედვით, სტანდარტული ანგარიში) და შეფასების შედეგების მიხედვით, შედეგების გაუმჯობესების ღონისძიებების გეგმის მომზადება, რომელშიც მითითებული იქნება შესრულების ვადები და პასუხისმგებელი პირები;

8.  სულ  მცირე,,  წელიწადში ერთხელ,    პაციენტის  კმაყოფილების კვლევის  განხორციელება და მომსახურების ხარისხის შეფასების ანგარიშების განთავსება დაწესებულებაში, თვალსაჩინო ადგილას და/ან საკუთარ ვებ-გვერდზე (ასეთის არსებობის შემთხვევაში);

9. სერვისების შესახებ შემდეგი ინფორმაციის საჯაროობა (თვალსაჩინო ადგილზე განთავსება და/ან ვებ-გვერდზე გამოქვეყნება): განმახორციელებელთან დადებული ხელშეკრულებები; მომსახურების მიწოდების პირობები და მომსახურების ჩამონათვალი, ტარიფების მითითებით;

10.          საჭიროების  შემთხვევაში,      სააქართველოს  შრომის,   ჯანმრთელობისა  და  სოციალური დაცვის სამინისტროს მიერ ორგანიზებულ,  ჯანდაცვის სისტემის, სერვისების მიწოდების გაუმჯობესების ღონისძიებებში (კლინიკური გაიდლაინების/ პროტოკოლების მომზადება, პროგრამული სამედიცინო მომსახურების ჩამონათვალის განახლება, კლინიკური აუდიტი/რეცენზია, პაციენტის კონსულტაცია, სხვადასხვა დარგობრივ კომისიებსა და საბჭოებში მონაწილეობა) მიმწოდებელთან       მომუშავე

ჯანდაცვის სპეციალისტების მონაწილეობა.
